
Sujet:
Doofer wie Doof isch d Doodes-Stroof

Im Auguscht Zwanzigundzah,

hetts en unsinnigi Initative gah.

Do hann e baar ganz unscheniert,

d Initiative fir d Doodes-Stroof lanciert.
Si fordere - und das zimmlig gnabb:
.Schwerverbracher - Rieben ab“

Dr Daag druff sin si zer Bsinnig ko

und hann si wieder retour gno.

D Aahangergrubbe isch scho zimmlig gross,
d Gaischter wo me rieft, wird me nimme loos.
Mir machenis drum jetzt die Mieh,

und dien die Gedangge wyterzieh:

Fiktiv dien mir fir Schwerverbrache,

d Doodes-Stroof als Uurdail sprache.

Das goht aifach und macht kai Mieh,

jetzt muess me das Uurdail au duurezieh.

War maldet sich fir s Hangge oder Kopf abhaue?
Gits epper wo sich das wurd getraue?

Eb s z Basel acht no Hangger git?

also ehrlig - mir sin s sicher nit.

Hiirichtige kennt me als Events zelebriere
und als en Art Stadtmarketing duurefiehre.
Da mittelalterig Aaloss war dr Wahn,

Aug um Aug und Zahn um Zahn.

Uff d Methode miesst me sich halt ainige,
Kopf ab oder lieber Stainige?

Wills bi dam Theater kai Subventione git,
macht villicht s Baselbiet au mit?

Haxeverbrennige wurds au wieder gah,

me kennt dr Zircherb66g als Vorbild nah.
Héaxe wurd me in Rieche verbrenne,

will si sich dert mit Fyyr usskenne.

D Kienbaaseler kennte d Schitterhuffe baue
in ihri Fyyr-Erfahrig kame guet verdraue.

Dr Fyyrdeifel derft d Schytterbyygi aazinde,
vorussgsetzt, me duet en andlig finde.

S Hangge kam wieder gross in Moode,

s war e sailtechnisch gueti Methode.

Im Gellert gits dr Galgehyygel no,

dert kennt me d Lyt denn hange lo.

No ebbis verzelle mir, ganz im verdraue,

in dr Staine hett me de Lyt als d Kepf abghaue.
Bim Zolli isch friehner dr ,Kopfabheini* gstande,
dasch dert wo d Auti uffem Parkplatz lande.

Me will das Gebiet soowisoo total renoviere
und kennt dert s Kopfabhaue wieder aktiviere.

Das Thema duet is langsam zimmlig gruuse,

wie kemme mir us dare Nummere wieder uuse?
Denn ebbis wisse mir hitt ganz bestimmt,

es git kai Racht, dass men ebberem s Ladbe nimmt.
Die Initiative isch drum doofer wie doof,

wie kunnt men au uff Doodesstroof?

Moral vo dare Gschicht:
En Initiative isch erscht guet,
wemme vorhar dangge duet!

Daa Zeedel het is wie allewyyle d Druggerei Burgin in Birsfalde druggt.
Héaéarzlige Dangg.

